
 

 

 

 

 

 

 

 

 

 

 

 

 

 

 

 

 

 

 

 

 

 

 

 

Y prosiect 

Mae galw cynyddol gan bobwyr crefft, a gwerthwyr mwy masnachol, am rywogaethau hynafol o rawn. Er bod 

y galw am y rhywogaethau hynafol yma wedi cynyddu, gall fod yn anodd eu cynhyrchu yn hyfyw yn 

economaidd, o ystyried mai bychan yw eu cynnyrch. Mae’r prosiect hwn yn ceisio treialu arferion 

amaethyddol ar gyfer rhywogaethau grawn hynafol i ddynodi’r dulliau cynhyrchu mwyaf addas. 

Y treialon 

Seiliwyd y treialon ar 4 fferm yn ardal Tyddewi, Sir Benfro, tair fferm organig ac un gonfensiynol. Mae’r 

prosiect yn rhedeg dros ddau dymor tyfu, 2018/19 a 2020/21, gan gynnwys mathau sy’n cael eu hau yn y 

gwanwyn a’r hydref. Mae’r daflen wybodaeth hon yn crynhoi’r canfyddiadau cychwynnol am y set gyntaf o 

fathau a gafodd eu hau yn y gwanwyn (2019). 

  

Ymchwilio i botensial tyfu gwenith hynafol yn 
ne orllewin Cymru 
 



Mathau /rhywogaethau gwanwyn (2019 a 

2021) 

Mathau / rhywogaethau hydref (2020/21) 

Einkorn (gwenith cibog hynafol) Hen Gymro (gwenith wedi ei ddatblygu yn 

draddodiadol yng Nghymru) 

April Bearded (gwenith gwanwyn hynafol) Population (100+ o amrywiadau) o Lyon, 

Ffrainc 

Mulika (cnwd rheoli modern) Math modern wedi ei hau yn yr hydref 

 

Mae pob math o rawn sy’n cael ei gynnwys yn y treial yn cael ei hau: 

• Gyda chyfraddau hadau gwahanol (uchel ac isel, yr union gyfraddau yn ddibynnol ar y math) 

• Gyda meillion wedi eu hau oddi tano a heb feillion i archwilio sut, neu a yw’n effeithio ar 

dyfiant, datblygiad, cynnyrch neu ansawdd 

Casglwyd y data canlynol o bob plot: 

 

 

 

 

 

 

 

 

 

Cynnyrch 

Ar y ffermydd organig fe 

wnaeth, April Bearded yn well 

na’r math modern, Mulika.  

Einkorn oedd â’r cynnyrch 

lleiaf. Yn y system gonfensiynol, 

dim ond Mulika wnaeth 

berfformio yn well nag April 

Bearded. 

Nid yw’r canlyniad yn annisgwyl; 

nid yw Mulika wedi ei ddatblygu 

ar gyfer y baich mwy o chwyn a 

llai o nitrogen a welir yn aml 

mewn system organig  

 

 

 

Agronomig Ansawdd y grawn 

Cynnyrch Cynnwys protein 

Datblygiad y cnwd Pwysau penodol 

Chwyn  

Gorwedd  

Afiechydon dail  

 

 



 

Protein 

Roedd cynnwys protein April 

Bearded yn llawer uwch na 

Mulika yn y system organig er 

bod y ddau yn cynhyrchu tua 2 

t/ha. Roedd cynnwys protein 

April Bearded hefyd yn uwch ar 

y system gonfensiynol ond 

byddai hyn yn ddisgwyliedig 

oherwydd y gwahaniaethau 

cynnyrch ac effaith gwanhad 

dilynol yn Mulika.  

Yr hyn oedd yn annisgwyl oedd 

cynnwys protein Einkorn, oedd 

yn uwch yn y system 

gonfensiynol na’r systemau 

organig er ei fod yn fwy 

cynhyrchiol. 

 

 

Pwysau penodol 

Roedd gan Mulika bwysau Hectolitr uwch (HLW) 

nag April Bearded yn y system gonfensiynol ond 

roedd y gwrthwyneb yn wir yn y system organig. 

Roedd HLW yn uwch yn y system gonfensiynol ar 

gyfer April Bearded a Mulika. 

Nid yw’r HLW ar gyfer Einkorn yn ddibynadwy gan 

ei fod yn gibog. Fe ddisgwylir i’r pwysau prawf 

wella petai’r plisg yn cael ei dynnu ond fe luniwyd 

cyfartaledd ar gyfer grawn cibog ar gyfer y cnwd 

confensiynol ac organig yn eu tro. 

 

 

 

 

Organig Confensiynol  

 



Taldra’r cnwd, Chwyn a 

Gorwedd 

 

Ni welwyd unrhyw orwedd yn y 

cnwd byrraf, Mulika, fel math 

bychan cynhyrchiol, ar y naill 

system na’r llall. 

Dangosodd April Bearded ac 

Einkorn lefelau uchel o orwedd ac 

roedd y Mynegai Gorwedd ar ei 

uchaf i’r ddau dan y system Ffermio 

Gonfensiynol. 

Roedd gan y system gonfensiynol 

faich llawer llai o chwyn na’r 

systemau organig. 

Roedd April Bearded yn cystadlu’n 

dda yn erbyn chwyn ar y ffermydd 

organig.  

 

 

Afiechydon dail 

Roedd lefelau Septoria yn gyffredinol 

yn debyg ymhlith y tri chnwd.  

Roedd difrifoldeb y gawod (yellow rust) 

yn llawer gwaeth yn yr April Bearded. 

Mae’n hawdd rheoli’r gawod wrth 

ffermio yn gonfensiynol ond gall fod yn 

eithaf niweidiol o ran cynnyrch ac 

ansawdd mewn ffermio organig a dylid 

rhoi sylw i ba mor agored yw April 

Bearded i hyn. 

 

 

 

 

 

 

 

  

  

 

 



 

 

Crynodeb 

• Roedd y gwenith hynafol April 

Bearded wedi perfformio yr un 

mor dda â’r math cynhyrchiol 

modern Mulika o ran cynnyrch 

ac fe wnaeth yn well o ran 

cynnwys protein a phwysau 

penodol ar systemau ffermio 

organig 

• Yn y system gonfensiynol fe 

wnaeth Mulika yn well na April 

Bearded 

• Mae Einkorn yn cynnig cyfle i 

amrywio o ran cnwd ond mae ei 

berfformiad cyffredinol a’r 

anawsterau wrth ei brosesu 

(dat-blisgio) yn golygu bod ei 

botensial yn gyfyng. 

Camau nesaf 

• Hydref 2020 a Gwanwyn 2021 

• Bydd treialon yr hydref yn 

canolbwyntio ar y cnwd o 

Gymru, Hen Gymro, a’r gwenith 

Ffrenging Population mewn 

cymhariaeth â math modern fel 

cnwd rheoli 

• Bydd treialon y gwanwyn eto yn 

asesu’r gwenith hynafol April 

Bearded mewn cymhariaeth â 

chnwd modern fel cnwd rheoli a 

bydd yn cynnwys naill ai 

gwenith Einkorn neu Emmer. 

 


